
EMANCIPATOR MODELOAK

EMANCIPATOR BUBBLE BÁSICO

“Emantzipa zaitez etxetik bota arte”

Etxetik atera gabe independizatzeko burbuila bat da. Erosotasun guztia lortzen da esfortzu minimoarekin gurasoen etxera lotzen diren telefono, ur eta elektrizitate sarrerei esker.

*Argibidea: Produktua erosteak ez du esan nahi inguruko pertsonek bere baldintzak onartuko dituztenik.

[image: image2.png]



EMANCIPATOR BUBBLE DELUXE

“EMANCIPATORen goren goreneko modeloa”

Gurasoen egongelari toke dotore bat emango dion bizileku puzgarri bat da. Gurasoen etxeko erosotasunak utzi nahi ez eta independizatu nahi dutenentzat. EMANCIPATOR CARDarekin erosketak egin ahalko dituzu gurasoen kontura kargatuaz.

*Argibidea: ez erabili takoidun zapatarik. EMANCIPATOR CARDa izateak ez du bermatzen gurasoen kontuak saldoa izatea.

EMANCIPATOR BUBBLE XXL

“Etzaitez txikikeriekin ibili”

Gainontzeko modelo guztien anaia handia da. %33 independentzia gehiago emango dizu. XXL modeloak beste EMANCIPATOR BUBBLE modelo guztien aurrezpen ezaugarriak mantentzen ditu baina espazio zabalagoa eskaintzen dizu gustora egoteko. Gonbida itzazu zure lagunak.

*Argibidea: Modelo honek lor dezakeen tamainua ez da gomendagarria etxebizitza txikientzako.

EMANCIPATOR BUBBLE FIRE-WIRE

“Askatasuna gigabiteetan”

Azken modeloak gustoko dituzun horrentzat. Autopuzgarria eta tenperatura eta argi aldaketetara moldatzen den ehun berezi batzuez eraikia. E-ADSL konexioak zure gurasoen etxera lotuta mundu guztiarekin 24 orduz komunikatzeko aukera emango dizu.

*Argibidea: Sare elektrikoaren gehiegizko kargak materialaren gehiegizko berotzea ekar dezake eta ondorioz gas kaltegarriak aska ditzake.

EMANCIPATOR BUBBLEEN AUTODETERMINATOR

“Emantzipa zaitez ba”

Zure gurasoekin gehiago bizi nahi ez baina halabeharrez euren mugen barruan bizitzera behartuta zauden horrentzat. Autodeterminator estatu independente bat da. Liburu bat dakar zurian zure konstituzio propioa idatz ezazun.

*Argibideak: modelo honen muntaia argibideak euskaraz datoz, Nor-Nori-Nork taula batekin hasten ari direnentzat.

EMANCIPATOR BUBBLEEN SEXMANCIPATÓN

“Emancipator edo lan egiten duzu?”

Zure bikotea etxera eramateko aproposa. Latexaren antzerako material batez eraikia eta barnealdea uneoro labaingarriz bustia. Motore bibratzaile txiki bat dakar. Kanpoaldera guztiz intsonorizatua dago.

*Argibidea: Postura ez ohizkoengatik burbuilaren forma aldatzen bada Emancipator ez da erantzule egiten.

EMANCIPATOR BUBBLE ÉTER

“Ovni bat ote, hegazkin bat...ez emancipator da!”

Txikitan astronauta izatea bazen zure ametsa eta bizi guztia laino artean badaramazu EMANCIPATOR ÉTER da zurea. Aireaz beharrean helioz puz dezakezu eta honela zure etxeko aire espazioko jaun da jabe izango zara. Zure etorkizunari buruz baldintza ezin hobeagoetan pentsatzea erraztuko dizu. 

*Argibidea: Ez utzi euri azidoetan ez eta haize bolada handiekin kontaktuan.

EMANCIPATOR BUBBLE MURO

“Lapa baten moduan”

Hiria gustoko baduzu EMANCIPATOR MURO da zurea. Material berezi eta gogor batez egina dago eta lekeda pote batekin dator edozein azaleretan itsatsi ahal izateko. Emancipator aurreratuentzat berezia.

*Argibidea: Lekedaren inhalazioak efektu haluzinogenoak sor ditzake.

EMANCIPATOR BUBBLE PUNCHETA

“A zer globoa daramazun”

Bost egunez gelditu gabe ibili eta gero EMANCIPATORa baino toki egokiagorik ez duzu aurkituko. Ez du uzten argirik pasatzen beraz gaupasa ondoren lo egin ahalko duzu arazorik gabe. Baina oraindik begininiak zabal zabalik badituzu Dolbi Surround sistema eta argi estroboskopikoak ditu. Eta ez ezazu ahaztu “Emancipator Tuning Kit”a dago zure gustura eraldatzeko.

*Argibidea: Emancipator bubble ezta erantzule produktuaren pertzepzio distortsionatua gerta daitekeen kasuetan.

EMANCIPATOR BUBBLE GARDEN

“Jar ezazu lorategian”

Lorategidun familientzat eta akanpada librea gustoko dutenentzat pentsatua. Ez gomendagarria: etxeko animaliak dituztenentzat eta belarra moztutzea oso gustoko duten gurasoak dituztenentzat. Posologia: “perretxiko” metodoa erabili: bat agertzen den lekuan sei gehitzen dira.Harremanak: “Barbacoa Emancipator Kit”arekin oso ondo konbinatzen da.

*Argibidea: Inurritegietatik eta sator-zuloetatik urrun kokatu.

EMANCIPATOR BABBLE PANTONE

“Hortzadar koloredun bat”

Aukeratu zurea:

485 (Gorria): Pasioa. Abenturazalea eta ausarta bazara eta akzioa gustoko baduzu. “Ez dagoela ezer afaltzeko? Telepizzari deitzen diot.”

1505 (Laranja): Hitz batean: eraginkorra. “Independizatu nahi dut ba...emancipator bubble”

109 (Horia): Zoriontasuna, eszentrikotasuna. Positiboa eta azkarra bazara. “Aitatxo ta amatxo etzaitezte larritu, etzaituztet inoiz utziko”

368 (Berdea): Esperantza, konstantzia, naturaltasuna. Optimista eta bizizalea zara. “Datorren urtean emancipator bat montatuko dut udako etxean”

2728 (Urdina): Askatasuna. Nahi duzun orduan iristen zara etxera, nahi duzun moduan eta nahi duzun telebista katea ikusten duzu.

2592 (Purpura): Pentsamendu abstrakto eta mistikoduna. Kontraesanak dituzu. “Elektrizitatea gurasoen gelatik edo egongelatik hartuko dut?”

232 (Magenta): Magia, sexua, espiritua. Bolkan baten modukoa zara. “Zure emancipatorrean edo nirean?”

Zuria: Birgina, neutroa. Ez duzu usainik, ez kolorerik, oso garbia zara. “Mesedez kendu oinetakoak sartu aurretik”

Black 6 (Beltza): Dotorezia, misterioa, boterea. Etxeko diktatore txikia zara. “Indarrak lagun ditzala”

*Argibidea: Denborarekin koloreak galtzen doaz, berritu ezazu zure EMANCIPATOR!

EMANCIPATOR BUBBLE KIA!

“Badago!”

Kia! Kutxatik atera, Kia! Montatu, Kia! Momentu batean egongela guztia hartu duzu gurasoek erreakzionatzeko denbora ere izan gabe. Bereziki “maletak etxeko atean” dituztenentzat. 

*Argibidea: Segurtasun distantzia bat mantendu behar da kutxatik ateratzean.

EMANCIPATOR BUBBLE “A MEDIDA”

“Zuk erabaki”

Zure beharrei erantzuteko. Zure preferentziak aurkeztu eta guk zure neurrira egingo dugu.

*Argibidea: EMANCIPATOR BUBBLEek ustiapen eskubideak bere gain hartzen ditu. Egileak automatikoki bere sortze eskubideak galtzen ditu EMANCIPATOR BUBBLE enpresaren onurarako.

EMANCIPIRATOR

“Emancipatorren top manta”

Gehien gustatzen zaiena pirateatzea denean. Hemen duzue EMANCIPATOR BUBBLEa guztiz pirateatua. Kopia gaitzazu ahal duzun gehien eta zabal ezazu EMANCIPATOR UNIBERTSOA. Egin itzazu ahal dituzun ilegalitate gehien, betiko salmenta puntuetan lapurtu dezakezu. Guraize bat dakar modelo bakoitzak dendako alarma moztu ahal izateko. 

*Argibidea: komisaldegi batera bisita gidatu bat prezioan sarturik dator. Konta iezaiezu abentura zure lagunei. 

